
Erabat harilkatu gabe

E
neko Aizpuruak (Lazkao,

1976) argitaratutako lehen

eleberriak Roman Polans-

kiren film ezagunari egiten dio

keinu liburuaren atarian, esaldi

hau txertatuz: Forget it, Jake. It´s

Chinatown. Erreferentziak, ome-

naldi fedean jarria izan arren,

konparazioaren argia pizten du

nobelaren irakurketa amaitzean,

bere kaltean. Lanak osagai fran-

ko badu, baina ez daude elkar era-

giteko behar bezala nahasiak. Le-

henengo pertsonan aurkezten

zaigu Mikel Egileor kazetaria,

erregulazio espediente bat dela-

eta sei hilabeterako egunkaritik

kanpo geratu dena. Egun berean

tramari hasiera ematen dion ger-

taera jazo da: Lazkao herriko jaie-

tan erailketa bat jendearen begi

bistan. Kasua argitzeko lanean

jarriko duen dei bat jaso du prota-

gonistak. Hortik aurrera, ikerlea-

renak  behar lukete izan Mikel

Egileorrenak, baina alderrai da-

bilen tipo bat aurkezten zaigu, de-

na eskura iristen zaiona: kontra-

tazioa, informazioa, aztarnak.

Tamalez, ez da sinesgarriegi eta

protagonistak idazleak nahi zue-

na lortu duela pentsa daiteke; ele-

berriak aurrera jarrai zezan be-

har zena, alegia. Liburuko onena

elkarrizketak dira, korapilorik

gabe tramari aurrera egiten uz-

ten diotenak. Ataskatuta geratze-

ko arriskurik ez da. Arintasunak

bere alde du hori.

Esan dugu gaiak txertatu txer-

tatzen dituela eta ez gutxi. Nera-

be atzerritarrekiko eta etorkine-

kiko herritarren pertzepzioa da

nagusiena. Aurreiritziz eta arra-

zakeriaz kutsatutako jendartea

erakusten du egileak, errugabe-

tasun presuntzioarekin ahaztu-

ta, hedabideek erabili hizkerak

xaxatuak. Erantzunik gabeko

arazo errenkada atera genezake

matazatik: paperik gabeko adin-

gabe etorkinekin zer egin, hez-

kuntza proiektuak gauzatzearen

zailtasunak konprenitu, baliabi-

de eskasien arazoa errekonozitu.

Bestalde, Marokoko zerbitzu se-

kretuak, infiltratuak, proiektu

ilegalak eta naturaren aurkako

erasoak, euskal enpresarien us-

telkeria eta erakunde publikoen

funtzionamendu eskasa, beste-

ren artean, ez dira falta. Esan be-

zala, osagaiak ez dira eskasak.

Gaiek badute interesa. Pena da,

hortaz, soka mutur solteak beza-

la hedatzen direla ikustea, beti el-

kartuko diren esperoan eta inoiz

erabat harilkatu gabe. Bestalde,

protagonista dezente estereoti-

poz osatu da eta ondorioetara si-

nesmenen bitartez iristen da,

ikerkuntzak ekarritako aztarnen

bidez bainoago. 

Esaldi motzek di-da batean ira-

kurtzeko modukoa egiten dute

eleberria. Egia da erritmo errepi-

kakorra duela, baina alde erantzi-

ra, ez da arrazoibide luzeen buxa-

durarik. Aukeran, gehiegitxo des-

kribatzen ditu Donostiako zen-

bait taberna eta txoko ezagun eta

autoan egindako mugimenduen

deskribapenak ere askotxo dira.

Liburu bat aipatzen da, protago-

nista irakurtzen ari dena. Rodolfo

Walshen Sarraski operazioa

(1957), hain zuzen. Fikzio-kazeta-

ritza bezala ezagutzen den gene-

roaren aitzindaritzat hartu izan

den eleberri horretan, errealitate-

an gertatu zen kasu baten konta-

kizun fikziozkoa egiten da. Bue-

nos Airesko probintzian fusilatu-

tako gizon kuadrilla batetik bizi-

rik irautea lortu zuten biktima

batzuen harira berreraikia izan

zen eleberria da berau. Aizpu-

ruak testigantza-narrazioa eta

kazetariaren irudia omendu nahi

izan dituela pentsarazi dit horrek,

eta iruditzen zait ilusio handiz

idatzi dituela orriok, emaitza be-

rebizikoa ez izan arren. Nolanahi

dela, eskertzen zaio heroikotasu-

nik gabe amaitu izana kontakizu-

na. Errealista da protagonista ho-

nek faltsukeria eta ustelkeria de-

sestaltzeko aukerarik ez izatea. 

‘TANTA BATEN ISTORIOA’

pIdazlea: Juan Kruz Igerabide.

pIlustratzailea: Lorena Marti-

nez Oronoz.

pArgitaletxea: Ttarttalo.

‘ERRAUTS’

pIdazlea: Eneko Aizpurua.

pArgitaletxea: Erein.

pUrtea: 2011.

Azalpen nahasgarriak

I
gerabidek eta Martinez Oro-

nozek pedagogia eta litera-

tura elkartu dituzte, haurrak

nola sortzen diren azaltzeko.

Berez, gaia azalpen errazekoa

da: «Amaren sabelean dagoen

umekia aitaren eta amaren ha-

ziak bertan elkartuz sortzen da.

Bederatzi hilabetez amaren

umetokian garatu ondoren, jaio

egiten da». Baina, tamalez, se-

xualitatea espiritualitatearekin

gurutzatzen den guztietan,

azalpen sinpleak itzulinguru na-

hasgarri bihurtzen ditugu.

Liburuak testu justua du, poe-

siaren tankeran idatzitako do-

zena erdi lerro hautsi orrialdeko.

Marrazkiak oso adierazkorrak

dira, haurrentzako dibulgazio li-

buru bati dagozkionak.

Testua ere sinple bezain ede-

rra da —Igerabideren ofizio han-

dia—, baina mezua oso nahas-

garria gertatzen da. Adibide gi-

sara, kontzepzioari dagokion

azalpena ekarriko dugu hona: 

Kontzepzioaren gakoak hiru

direla azaltzen zaigu. Lehen

gakoa «gizakien barru-barruan,

arnasa sortzen den lekuan»

dagoen tanta «ikusezin» bat

da. Bigarrena tantaren jatorria

da: «hasieran, tanta ilargian

zegoen» esaten zaigu; alegia,

tanta berez ilargiaren malko bat

dela, gu guztiok ilargiaren

seme-alabak garela iradokiz.

Eta, hirugarrenik, aitak eta

amak musu ematean tanta

ilargitik erori eta ezpain elkarke-

ta profitatuaz amaren ahotik

sartu eta «[tanta] sabelera

heldu zitzaion». Beraz, ilargiak

musu baten aitzakian amaren

sabelera isurtzen duen tanta

baten seme-alabak omen

gara... Poetikoa bai, baina

pedagogikoa ez dut uste denik,

ezta? pIMANOL MERCERO

GHaur eta gazte literatura

‘INDIANOA’

pGidoigilea: Gregorio Muro.

pMarrazkilaria: Francisco

Fructuoso.pItzultzailea: HABE

eta Mitxel Murua.pArgitaletxe-

ak: Alberdania, Erein, Igela.

Indianoak Mendebal
Urruneko komikian

K
omiki honen aipua idazten

ari nintzela,izenburu sorta

ederra atera zait.Kasu egin izan

banio Muro gidoilariaren sarre-

rako azalpenari,XIX.mendean

itsasoz bestaldera joatea eraba-

ki zuten euskaldun emigranteak

nabarmenduko nituen,eta izen-

burutzat Euskaldunak Amerike-

tan jarri,baina orokorregia irudi-

tu zitzaidan,kontakizunaren

mamia ezin isla nezakeen esa-

molde topiko horrekin.Izenburu

sentsazionalista bat ere otu zi-

tzaidan,XXI. mendeko indepen-

dentisten abenturakmoduan

idatz zitekeena,profitatuaz isto-

rioaren pasarte batean euskal-

dunak eta eskoziarrak norgehia-

goka aritzen direla urre bilatzai-

leen kanpamentuetan.Baina

hori ere partziala eta nahasga-

rria zen,datuak gurutzatu egin-

go ziren,Habekomik-ek 80ko

hamarkadan kaleratu zuen libu-

ru baten berrargitalpena izanik

eta XIX.mendean kokatutako

istorio bat delarik.«Eta Urre bi-

latzaileak Mendebalde Urrune-

an?»,pentsatu nuen hurrena.

Baina ez,kontu horrek istorioa-

ren zati bat islatuko zuela iruditu

zitzaidan,eta ez osotasuna,

behizainak (bakeroak) edota

itsasoko bidaiaren pasarteak

kanpora geldituko zirela...Azken

finean,izenburuak liburuak di-

tuen 56 orrialde mamitsuak is-

latu behar zituen,euskaldunak

Ameriketara urre bila joan eta

nola abentura eta ogibide ugari

pasa behar izan zituzten,nola

bertako biztanleekin topatu zi-

ren... indioak eta indianoak...ba-

keroen istorio prototipiko bate-

an...Mendebal Urrunean...pI.M.

Hitzen «ezkutupekoak» bila-

tzen ahalegindu da Juan Inazio

Hartsuaga saiakera labur hone-

tan, «euskal fonetikaren erres-

petuaren baitan» jokatuz betie-

re, «baina fonetikaz haratago

Historia, Arkeologia, Mitologia

eta Antropologiaren lagun-

tzaz» baliatuz, «hitzetatik argi-

bide mamitsuak erauzten saia-

tzeko».

‘HITZAK FOSIL’

pEgilea: Juan Inazio Hartsuaga.

pArgitaletxea: Hiria.

Zestoan Santa Agenda bezpe-

rako Santaeskean 1992tik

2012ra arte kantatutako koplen

hautaketa bat jaso du liburuan

Xabier Unanuek. Manuel Olai-

zola Uztapide II, Nikolas Zen-

doia, Jesus Iribar Olalde, Oskar

Alberdi, Garikoitz Lopetegi eta

Millan Telleria dira koplariak.

‘SANTA AGEDA

KOPLAK ZESTOAN’

pEgilea: Xabier Unanue.

pArgitaratzailea: Gipuzkoako

Foru Aldundia (Auspoa saila).

Luis Baraiazarrak A.Miguel Ma-

riaren oroipenez idatzitako go-

razarrea,Ana Urkizak Bankoa-

ko euskarari buruzko hausnar-

keta saioez idatzitako kronika,

Iñaki Martiartuk Bakioko harriz-

ko ondareaz idatzitako errepor-

tajea eta Jacinto Iturbek zien-

tziako berbez idatzitako saioa

aurkituko ditu,besteak beste,

irakurleak Karmelberrian.

‘KARMEL’, 276. ZENBAKIA

pArgitaratzailea: Euskal

Herriko Karmeldarrak.

